
పులులమీసముల నుయ్యలలూఁగ నగుఁగాని

వారిజాక్షులచెంతఁ జేర నగునె

దంభోళిహతిసముద్ధతి కోర్వ నగుఁగాని

లేమలపల్కు లాలింప నగునె

బడబాగ్నిఁ బిడికింట నొడియంగ నగుఁగాని

కుసుమగంధులపొందుఁ గోర నగునె

తే. కటకటా మూర్ఖమర్కటకరతలస్థ

కల్పతరుసూనమాలికాకల్పుఁ డగుచు

సరసుఁ డగుమర్త్యుం డంగనాజనమహోగ్ర

ఘోరసంసారవిషధిలోఁ గూలనగునె. 364



క. అని విడనాడఁగ నాతనిఁ

గనుఁగొని యోనృపకుమారకంఠీరవ యే

యనువున నొనరింతుము నీ

మన మలర నటంచు మంత్రిమణు లవ్వేళన్. 365



సీ. గార్హస్త్య మిందిరాకాంతాకటాక్షవీ

క్షణలబ్ధికిఁ బ్రధానకారణంబు

సంసార మర్థార్థిజనమనస్సంతాప

కార్పణ్యము లడంపఁ గల్పశాఖి

దాంపత్య మతిశుభ్రతరజగత్పరిపూర్ణ

వరకీర్తిలతికాలవాలభూమి

యాజవంజవము దివ్యైకలోకానీక

పథము నందించుసోపానరేఖ

తే. ఘనతరకుటుంబ మఖిలోపకారకంబు

గాన సుచరిత్ర యగుకన్యకను వరించి

అదనపు షరతులు వర్తించవచ్చు.

